
				एतत् पृष्ठम् अपरिष्कृतम् अस्ति
सविकल्पके सोऽयमिति 'पूर्वावगतप्रकारविशिष्टप्रत्ययानुपपत्तेः '; वस्तु
संस्थानविशेषरूपत्वात् गोत्वादेः, निर्विकल्पकदशायामपि ससंस्थानमेव
प्रत्यक्षम् " इति केचिदाचक्षते । तच, योग्यानुपलम्भनिरस्तम् । ' कल्प्यते चेत् ,
तत्र को हेतुः ? दण्डदेवदत्तादिषु विशेषणविशेष्ययोः पृथगुपलम्भपूर्वक-सहोपलम्भ
दर्शनात् इति चेत ; "तत् किं सम्वन्धचंलायाम् , उत असम्बन्धवंलायाम् ?
असम्बन्धवेलायाम् पृथग्रहणं असम्बन्धप्रयुक्तम् ; न विशेषणविशेष्यभावप्रयुक्तम् ।
सम्बन्धवेलायां तु विशेषणविशेष्यभावेनैव ग्रहणम् । तस्मात् नियमेन सम्बन्धिनां
'जनिव्यक्तयादीनां असंबन्धप्रयुक्तं पृथग्रहणं नास्ति । नियमेन संबन्धेऽपि गन्धपृथि
व्यदिषु पृथगुपलम्भः इति चेत्"; तत्, भिन्नसामग्रीवेद्यत्वात्, न तु, विशेषण
विशेष्यभावात् । तस्मात् जातिव्यक्तयादेः * एकसामग्रीवेद्यत्वे सति सम्बन्धनियमात्
न पृथग्रहणमुपपद्यते इति, विशिष्टविषयमेव प्रत्यक्षम् । तस्मात् “प्रथमपिण्डग्रहणं
निर्विकल्पकम्;  िद्वतीयादिपिण्डग्रहणं सविकल्पकम्' इत्यस्यार्थस्य सिद्धचत्करणेन
निर्विकल्पकस्य सविशेषविषयतां दर्शयति-निर्विकल्पक इत्यादिना । कुतस्सविशेष
विषयत्वमित्यत्राह--अन्यथा इति । प्रथमपिण्डग्रहणे अनुवृत्यग्रहणात् गोत्वादिग्रहणं
नोपपद्यते, इत्यत्राह-वस्तुसंस्थान इति। न ह्यनुवृत्तिजीतिः; अपि तु अनुवृतैव जातिः।


	अनुवृत्ता जातिः, नानुवृतिः' इति हि पञ्चिकाकारः । तस्मात् अनुवृत्यग्रहणेऽपि

इदम्, इत्थम् ! इति ग्रहणे इत्थमंशो गंत्वादिः गृहीत एव; अनेकव्यक्तिसम्बन्ध
रूपानुवृत्यग्रहणम्, अनेकव्यक्तिग्रहणरूपसामग्रयभावात्; तस्मात् निर्विकल्पकं सविशेष
1. पूर्वानुभूतविशिष्ठ, पूर्वमनुभूत
तात्पर्यदीपिकायुक्त
२. प्रतीत्यनुपपतेः-पा०
३. “ स '-एतन्नास्ति कावेत् । ।
४. कल्प्यं चेत्-पा.
६. जातिगुणादीनाम्-पा०
७, चेन्न-पा०
८. व्यक्तपादौ-पा.
९. सिद्धवत्कारेण-पा.

